
YINI UKHETHO?
 

Umsebenzi 1: Yini intando yeningi? 

Umsebenzi 2: Yini ukhetho olukhululekile noluneqiniso? 

Umsebenzi 3: Yini ukuvota? 



intando yeningi 
democracy 

ukulingana 

equality 

inkululeko
 
freedom 


ukubekezelelana 
tolerance 

ukubophezeleka 
accountability 

YINI INTANDO YENINGI? 

Ziningi izincazelo ezikhona zentando yeningi.

Intando yeningi imayelana nokulingana,
 
inkululeko, kanye namalungelo abantu.
 

Ngokwentando yeningi, bonke abantu kufanele 
bakhululeke ukwenza lokhu okulandelayo: 

- uk, votela iqembu abalithandayo. 

- ukukhuluma ngezinkolelo zabo 
ngaphandle kokwesatshiswa noma 
ukuboshwa. 

- ukugcina ukholo abaluthandayo. 

- ukukhetha Lukungazibandakanyi 
neqembu lezepolitiki. 

Ngokwentando yeningi, bonke abantu 
kufanele bathole amathuba alinganayo 
kulokhu okulandelayo: 

- amathuba kwezemfundo 
- kumalungelo oluntu 
- usizo lomphakathi, njengempesheni 

Uma uhulumeni ebusa ngentando yeningi,
kufanele kubekhona lokhu okulandelayo: 

- ukubekezelelana 

- ukumelwa 

- iqembu/ amaqembu aphikisayo 

- ukubophezeleka 

YINI INTANDO YENINGI?
 

inkululeko yokubamba imihlangano inkululeko yokuvota 

POLLT -
LOT 

9 V , .-


ukulalela nokubakezelela imibonoamathuba alinganayo ezemfundo yabantu abahiukene 

Umsebenzi:
 
Xoxa nabafundi ngokusebenza kwentando yeningi.
 
Qondanisa incazelo yesiZulu naleyo esho okufanayo

yesi Ng is i. 

Freedom of speech Inkululeko ngokwezenkolo 

Freedom of religion Inkululeko yokudlulisa nokuthola ulwazi 

Freedom of association Ukukhuluma ngokukhululeka 

Freedom of information Inkululeko yokuzibandakanya 

3 



uhulumeni 
government 

isigungu esibhala 
umthethosisekelo 
constituent 
assembly 

Iziphathimandla 
zokhetho 
Independent 
Electoral 
Commission 

YINI UKHETHO? 

Ukhetho ithuba elinikwa abantu abadala
 
abayizakhamuzi zezwe ukuba bakhethe
 
uhulumeni noma isigungu esibhala
 
umthethosisekelo wezwe.
 

Uhulumeni iqembu labantu ababusa izwe. 
Iqembu lezepolitiki elithola amavoti amaningi
yilona eliwina ukhetho. Leliqembu liphatha 
izintambo zikahulumeni kuze kufike isikhathi 
sokukhetha kabusha. Kuvamise ukuthi ukhetho 
lube ngemuva kweminyaka emine noma 
emihlanu. Loku kunika abantu ithuba 
lokushintsha uhulumeni ongasabagculisi. 

Isigungu esiohala umthethosisekelo abantu
 
abakhethelwe ukuhlangana isikhashanana
 
ukuze babhale umthethosisekelo omusha
 
wezwe. Uma izwe linquma ukushintsha
 
uhulumeni lifuna futhi nokushintsha
 
umthethosisekelo, likhetha lesisigungu.
 

OLUNJANI UKHETHO OLUKHULULEKILF FUTHI 
OLUGCULISAYO? 

Ukhetho iukhululekile uma umvoti ekhululekile 
ukuvotela umuntu noma iqembu azikhethele
 
Iona. Loku kukhetha kufanele kwenzeke
 
ngaphandle kokwesaba, kokuphoqwa noma
 
ukwesatshiswa. Amaqembu ezepolitiki nalabo
 
abawamele okhethweni kufanele bakwazi
 
ukubamba imihlangano ngokukhululeka
 
bengaphazanyiswa futhi bengasatshiswa. 

Ukhetho lusuke lugculisa uma onke amaqembu 
ezepolitiki enamathuba alinganayo okuchaza 
imigomo yawo emihlanganweni, 
emaphephandabeni, emsakazweni naku T.V. 
Labo abahlela ukhetho kufanele benze 
isiqiniseko sokuthi wonke amaqembu ezepolitiki
anikwa isikhathi esilinganayo sokukhuluma 
emsakazweni naku T.V. 

Iziphathimandla zokhetho iqembu elihlela, futhi 
liqaphe ukuthi ukhetho luqhutshwa ngendlela 
ekhululekile negculisayo. 

UMSEBENZI 2 

OLUNJANI UKHETHO OLUKHULULEKILE FUTHI OLUGCULISAYO? 

Yilelo naleloqembu kufanele Abantu okufanele bakhethe 
livunyelwe ukuzikhulumela 

NATIONAL YOUTH 

E 

114 

Umsebenzi:
 
Buza abafundi ukuthi imaphi amaqembu ezepolitiki
 
abezwa kukhulunywa ngawo emsakazweni
 
emaphepheni naku T.V. Eduze negama nophawu
 
olumele iqembu bhala ukuthi: "Kujwayelekile" noma

"akujwayelekile" noma "akwenzeki" ukuchaza ukuthi 
bezwa kangakanani ngalamaqembu emsakazweni,
 
emaphepheni naku T.V. Xoxa nabafundi
 
ngamalungelo awo wonke arraqemtu' okuthi anikwe
 
amathuba alinganayo emsakazweni emaphepheni
 
naku TV. Konje loku kubaluleke ngani okhethweni
 
olukhululekile nolugculisayo?
 

Iqembu Uphawu Umsakazo T.V. Iphephandaba 

ANC 

AZAPO J 

CP 

DP 

IFP
 

NP 

PAC 

umbhalo 
wemigomo 
manifesto 

inhlango 
',ezepolitiki 
political party 

ukubophezeleka 
accountable 

YINI UKUVOTA? 

Ngaphambi kokhetho yilelo naleloqembu 
lezepolitiki likhipha umbhalo wemigomo yalo
obalulayo ukuthi uma liwina ukhetho liba 
uhulumeni omusha lithembisa ukwenzani. 
Abantu kufanele bacubungule imigomo
nezethembiso ezenziwa amaqembu ahlukene. 
Lokhu kuzokwenza umuntu abe sesimweni 
esikahle sokunquma ukuthi uzovotela liphi
iqembu. Uma ulalela izithembiso ezenziwa 
amaqembu ezepolitiki kufanele ucubungule 
ukuthi azokwazi yini ukuzifeza. 

Ngesikhathi uvota, unikezwa iphepha elinohla 
Iwamagama amaqembu ezepolitiki. Wena 
kufanele wenze uphawu eduze kwegama 
nesithombe somholi weqembu olithandayo.
Leli ke iphepha iokuvota. Liyimfihlo. Akekho 
noyedwa ozobona ukuthi uvotele bani. Akekho 
onelungelo lokukubuza ukuthi uvotele bani. Le 
indlela engcono kakhulu yokukhetha uhulumeni 
ngoba akekho onokwazi nobonayo ukuthi ubani 
ovotele liphi iqembu. 

LINGAKWENZELANI IVOTI 

Emuva kokhetho, uhulumeni omusha ulindeleke 
ukuba afeze izithembiso zawo. Kubalulekile 
ukwazi ukuthi uhululmeni omusha 
ubophezelekile kuwena. Kufanele uzifeze 
zonke izithembiso zawo. 

Emva kokhetho, uhulumeni omusha kufanele 
abize imihlangano, achaze ukuthi uhlela 
ukwenzani, bese ecela imibono yabantu. 
Lemihlangano iba!ulekile futhi nabantu 
kubalulekile ukuthi bayethamele ukuze 
kuboniswane ngaphambi kokuba izinqumo 
ezibalulekile zithathwe nguhulumeni. 

UMSEBENZI 3
 

YINI UKUVOTA
 

Unikezwa iphepha lokuvota Enza uphawu eduze kweqembu! 
olithandayo 

C O N G A 9 5 3C 
PANAM CAIST

PCPAPIT 

_ _ 	 __.EOO IF	 
. 

Umsebenzi: 
Xoxisana nabafundi ukuthi luyini ukhetho nokuthi 
yini ukhetho oluzoyishintsha. Cela abafundi ukuthi 
badwebe umugqa phezu kwalokho okungelona 
iqiniso kulokhu okulandelayo. 

IVOTI INGANGENZELANI MINA? 

1. 	Uhulumeni omusha uzobophezeleka/ngeke abophezeleke
 
kubantu.
 

2. 	 Yilowo nalowo mndeni uzonikwa/ngeke unikwe indlu. 

3. 	 Yileyo naleyo ngane izothola/ngeke ithole imfundo enhle. 

4. 	 Bonke abantu bazokhetha/Akubona bonke abantu abazokhetha 
uhulumeni omusha. 

UBANI ONGAVOTA NA? 

Umsebenzi 1 Ubani Ongavota Na? 

Umsebenzi 2 Uzodinga Umazisi! 



UBANI ONGAVOTA 

Abantu abanelungelo lokuvota. 

* 	 Abesifazane nabesilisa abaneminyaka ewu 
18 nangaphezulu. 

isakhamuzi sezwe * Izakhamuzi zase South Africa 
citizen 

* 	 Abantu abanomazisi (ID) 

Kwamanye amazwe abantu babhalisa 
emahhovisi omphakathi ngaphambi kwelanga 
Iokhetho. Akwenzeki kuwo wonke amazwe 
Ioku. Amaphephandaba, umsakazo ne TV 
ayonika abantu incazelo ngokumele bakwazi 
ngenqubo yokhetho Iwalapha. 

Kubalulekile ukuthola ulwazi ngenqubo 
yokhetho. Yize unelungelo lokuvota 
ungazithola ulahlekelwa ithuba lokuvota uma 
ungayitholanga kahle yonke imininingwane. 

Awuphoqekile ukujoyina iqembu lezepolitiki 
ukuze uvote. Akekho onokukuphoqa ukujoyina 
iqembu lezepolitiki. Ungavota nje 
ungajoyinanga. 

UMSEBENZI 1
 

UBANI ONGAVOTA?
 

Abesifazane abaneminyaka Abesilisa abaneminyaka 
cngu 18 nangaphezulu engu 18 nangaphezulu

.v'4 
.1W 

I , 
.I....I . ,E 

.. / 
 ,,-,,
4-.. 


. .... - .... . .
 

Izakhamnizi zase South Africa i Izingane azivunyelwe ukuvota 

Umsebenzi:
 
Xoxani ngokuthi kuyini ukuba isakhamuzi sezwe.
 
Khomba lapho wazalelwa khona emephini. Xoxani
 
ngokuthi ngobani okumele babe nelungelo lokuvota.
 

UTHI YEBO NOMA CHA? 
1. Isakhamuzi sase Swazini singavota e 
South Africa.
 

2. Onemninyaka engu 93 angavota.
3. Owesifazane onemninyaka engu 18 akanalungelo Iokuvota. 

NGABE UMDINGELANI UMAZISI? (ID) 

umazisi Umazisi ukhombisa ukuthi:
 
identity document
 
(ID) - Uyisakhamuzi sase South Africa
 

- Uneminyaka evumelekile ukuthi ungavota. 

UTHOLAKALA KANJANI UMA7ISI? 

1. 	 Kufanele unikeze abezoMnyango 
wezangaphakathi isiqiniseko sokuzalwa 
kwakho. 

Ungasebenzisa lezincwajana ezilandelayo: 

- Umazisi omdala 

- isitifiketi sokuzalwa. 

- Uma ungenako Ioku, kumele wenze 
isifungo emahhovisi oMnyango 
wezangaphakathi sokuthi wazalwa nini, 
kuphi. 

2. 	 Kudingeka izithombe ezimbili zikamazisi 
ezinombala omnyama nomhlophe. 

3. 	 Kudingeka ugcwalise ifomu yesicelo 
sikamazisi ehhovisi IoMnyango
wezaNgaphakathi elieduze. Uma 
ungakwazi ukubhala, cela abasebenzi 
basehovisi bakusize. 

ukugingqa 	 4. Uyocelwa ukuba ugingqe izithupha. 
izithupha 
finger print 

UMSEBENZI 2
 

UYODINGA UMAZISI (ID)
 

Cela ifomu kwabezomnyango Cela usizo ukugcwalisa ifomu 
wezangaphakathi 

DEPARIMENTOFHOMEAFFA*S
 

OEP*HTA(NT SAKE
VANBINNELANOSE 

"iv 

Uyodinga izithombe ezimbili Gingqa izithupha emahhovisi 

Umsebenzi: 
Zama ukuthola ukuthi ukhona yini phakathi 
kwabafundi onomazisi. Mcele ukuthi atshele bonke 
abafundi ukuthi wenzenjani ukuze awuthole. Cela 
abafundi ukuba benze uhla iwesikhurnbuziso sazo 
zonke izinto ezidingekayo ukuthola umazisi. 

UHLA LWESIKHUMBUZISO 

1. 

2. 

3. 

4. 

KUVOTWA NINI?
 
KUVOTWA KUPHI?
 

Umsebenzi 1: 	 Uvota Nini? 

Uvotelaphi? 

KUVOTELWAPHI?
 

Indawo yokuvotela 
Polling station 

I1 

Izindawo zokuvotela ziba sezindaweni 
eziningi ukuze abantu bangahambi 
ibanga elide uma beyovota. 
Lezizindawo zingaba sesikoleni, 
izindawo zomphakathi, noma 
emasontweni. Jngavotela endaweni 
eseduze nekhaya noma nalapho 
usebenza khona. 

-F-

F4 -T 

KUVOTWA NINI? 

Izindlawo zokuvotela zivuiwa ngeianga

Iokhetho ekuseni kuze kube sebusuku
 
impela. Loku kwenzelwa ukuthi wonke
 
umuntu athole ithuba lokuya endlaweni
 
yokuvota. Izindawo zokuvotela
 
zingavuiwa izinsukwana ezimbalwa.
 

Umna ungekho ezweni lakho nomna ugula
kakhulu noma usumdala kakhulu 
ungenakufinyelela ezindlaweni 
zokuvotela uyanikwa ithuba lokuvota 
eleyisipesheli. 

Kubalulekile ukuthi uxhumane 
neziphathimandla zokhetho ngaphambi
kosuku lokuvota, ulungisele ithuba 
lokuvota eliyisipesheli. 

WORKSHEET 1 

UVOTA KUPHI? UVOTA NINI? 

Indawo yokuvotela ingabasesontweni Indawo yokuvotela ingabasesikoleni 

iiiii 

1J.7 I I 

3 UU.v. n ai m.,; ..., o.>yu.. a-- . e, e n z i . " - . 
., g _,./" 

LJ.J 

(ekh......, "sntn, esibhneioo 

Ungavota aungkyiels esbinanabt si sbuaeseezn(ezkolen e.sontweni Naesihi' 

Ngiyophumelela ukuyovota________________ 
(ngaphambi kokuya emsebenzini, emini, ngesikhathi sedina, 
emva komsebenzi) 

KUVOTWA KANJANI? 

UMSEBENZI 1: Obani iziphathimandia? 

UMSEBENZI 2: Benzani abaqaphi? 

UMSEBENZI 3: Ukuzazisa 

UMSEBENZI 4: Ukuvota 

UMSEBENZI 5: Ukubala amavoti 

ENDAWENI YOKUVOTA 

Uma ufika endaweni yokuvota, uthola labantu 
abalandelayo: 

ukuphatha * Umongameli ongamele indawo yokuvota
 
noma ukungamela Nangu umsebenzi wakhe:
 
to preside - ukuqapha ukuthi ukuvota kuharnba kahle
 

ngendlela 
ukungamela ukuthathwa kwesifungo semfihlo 
ilabo abazosebenza endaweni yokijvota. 
ukubala amaphepha okuvota akhona 
ngaphambi kokuqala ukuvota. 
ukuvula ibhokisi lamavoti ngaphambi 
kokuqala ukuvota ukuze kubone wonke 
umuntu ukuthi alinalutho. Emva kwalokhu 
uyalivala, afake nesishicilelo. 

- ukukhombisa abantu ukuthi afakwaphi 
amaphepha okuvota. 

- ukuvala indawo yokuvotela nokumemezela 
imiphumela yokhetho. 

* Abamele amaqerrbu - yilelo nalelo qembu 
lithumela oyedwa ukulimela ekuq'ipheni 

ukhetho. Umsebenzi wabo: 
- ukuqapha indlela okuhanjiswa ngayo ukhetho 

babone futhi ukuthi bangaki abantu abavotile. 
- baqapha ukushicilelwa nokuvulwa 

kwamabhokisi amavoti. 
- baqapha ukubalwa kwamavoti. 

ukugada noma * Abaqaphi abangazibandakanyi nanhlangano.
ukubheka Umsebenzi wabo uyafana nowabamele 
to monitor amaqembu. 

" Abaqaphi bezokuphepha bayasiza ukubhekela 
isiqiniseko sokuthi akekho osatshiswayo. 

" Kukhona nabenza imisebenzi enjengokunika 
amaphepha, ukubheka omazisi, ukuhlola 

isifungo nokugxiviza izandla.
 
semfihlo Qaphela: Bonke labantu kufanele bathathe
 
oath of secrecy isifungo semifihlo.

UMSEBENZI 1 

YINI UMSEBENZI WABO? 

Umongameli Abaqaphi bezokuphepha 
_t 
 'I4
 

LIK 

/ iI~i, 

IUmabhalane okhipha amaphepha Umqaphi ongazibandakanyi 
okuvota 

nanhiangano. 

Activity: 

Chazela abafundi ukuthi leso naleso siphathimandla

senzani nokuthi Iokho kubalueke ngani ukuze kube
ukhetho olukhululekile nolugculisayo. 
 Cela abafundi
ukuthi basho ukuthi babizwa ngokuthini abantu
 
ababhaiwe ngezansi.
 

1. Umuntu ophethe indawo yokuvota.
2. Umuntu onikeza amaphepha okuvota.3. Umuntu ogada ukubalwa kwamaphepha okuvota.4. Umuntu ogada ukuthi kungabikhona ukusabisa abantu. 

UMSEBENZI WABAQAPHI 

Kubalulekile ukwazi ukuthi yini abaqaphi 
nokuthi yini umsebenzi wabo. Abaqaphi
babheke ukuthi ukhetho malube olukhijlulekile
nolugcculisayo. Labaqaphi abazibandakanyi
 
nanhlangano yezepolitiki.
 

Umsebenzi wabo ukwenza isiqiniseko sokuthi: 

- umvoti ngamunye uthola iphepha lokuvota 
elilodwa. 

- umvoti ufaka iphepha elilodwa ebhokisini 
lokuvota. 

- amabhokisi afaka amavoti ayavalwa,
 
ashicilelwe uma ukuvota sekuphelile
 

- akekho noyedwa onokufaka
 
ngokungemthetho amanye amaphepha
 
okuvota.
 

- wonke amabhokisi adluliselwa kulabo
 
ababala amavoti.
 

- amavoti abalwa ngokuyiko 

- umphumela wamavoti okhishwayo uyiqiniso. 

Abaqaphi abavunyelwe ukubheka ukuthi 
abavoti bavotela bani. Akuwuna umsebenzi 
wabo ukwazi ukuthi uvotela hani yimfihlo 
yakho njengomvoti. 

UMSEBENZI 2 

BENZANI ABAQAPHI? 

Bagada ibhokisi lokuvotela Bagada labo abavula amabhokisi 
I- okuvotela 

i-

" ,. jJ. 


Bagada ukuthi akekho 
Bagada lapho sekubalwa amavoti obheka omunye ngesikhathi evota 

Umsebenzi:
 
Xoxa nabafundi ukuthi kubaluleke ngani ukubakhona
 
kwabaqaphi ngesikhathi sokuvota. Qedela lemisho
 
ngokubhala "Imfihlo" noma "akuyona imfihlo".
 

1. Ukubalwa kwamavoti 

2. Ukumaka iphepha lokuvotela 

3. Ukufaka iphepha lokuvota ebhokisini 

UKUZAZISA KWALOWO OVOTAYO 

1. Kuyomele ubambe ulayini uma ufika 
esiteshini sokuvotela. 

2. Iziphathimandla zokhetho zihlala 
ematafuleni ngaphakathi esiteshini 
sokuvotela. Abavotayo kufanele 
bakhombise leziphathimandla omazisi 
babo ukuze banike isiqiniseko sokuthi 
banelungelo lokuvota. Laba 
abaneminyaka evumelekile kanti futhi 
abayizakhamuzi zase South Africa. 

3. Uma usuyovota isandla sakho senziwa 
uphawu ngo-inki ongabonakali kodwa 
ophephile, lo-inki uhlala esandleni sakho 
izinsukwana. 

okungabonakali 
invisible 

4. Ngaphambi kokuthi uvote, uyocelwa 
ukuthi ubeke isandla sakho phansi 
kwelambu eliyisipesheli ukuze 
kubonakale ukuthi awukaze yini uvote. 
Uma usuke wavota, lelilambu 
lizokhombisa lo-inki ongabonakali bese 
unqatshelwa ukuphinda uvote. Yingakho 
nje kusetshenziswa u-inki ongabonakali. 

UMSEBENZI 3
 

UKUZAZISA 

Veza umazisi wakho Isiphathimandla sokhetho 
sizohlola umazisi wakho 

..... I,-0... U0I $1 o*60* 

Faka izandla ngaphansi kwelambu Gcoba izandla zakho ngo inki 

Umsebenzi:
 
Ngaphambi kwalesisifundo xoxisana nabafundi
ngezindlela ezahlukene zokuzazisa. 
 Cela abafundiukuthi baphathe noma ikuphi kokuzazisa. Ngekilasielilandelayo mabadlule nomazisi babo etafulenilikathisha. Uthisha makabamake njengabakhona

labo abaveze omazisi babo.
 

1. Ngingasebenzisa amakhadi asemtholampilo ukuzazisa (YEBO/CHA) 

2. U-inki ngeke uphinde usuke esandleni sami (YEBO/CHA) 

3. Ngingavota kanye kuphela (YEBO/CHA) 

4. Uyabonakala u-inki esandleni sami (YEBO/CHA) 

KUVOTWA KANJANI? 

1. Uma ufika esiteshini sokuvota uyonikwa
 
iphepha lokuvota iphepha lokuvota. Leli ipheshana
 
ballot paper elinamagama nezimpawu zawo wonke
 

amaqembu ezepolitiki. 

2. Umvoti uthatha leliphepha bese engena 
endaweni esithele endaweni esithele. Kulendawo umvoti 
voting booth ufike enze uphawu esikhaleni esiqondene 

negama leqembu nesithombe somholi 
weqembu alikhethayo. 

3. 	 Indawo lapho ukhetha khona iqembu 
olivotelayo, isesithe. Ukuthi uvotela 

ivoti eliyimfihlo bani imfihlo yakho. Ngakho ke omunye 
secret ballot akumele akubone ngesikhathi ubhala. 

Abakhubazekile bayosizwa ukufinyelelela 
kulelikolosana. 

4. 	 Umvoti kufanele abe nesiqiniseko sokuthi 
uzovotela liphi iqembu ngaphambi 
kokwenza uphawu. Uma wenze iphutha 
ungacela elinye ipepha lokuvota. 
Awukwazi ukulungisa iphutha ephepheni

iphepha lokuvota lokuvota. Uma uzama ukulilungisa, uyobe 
elimoshakele sewulonile ivoti lakho, angeke lisabalwa. 
spoilt vote 

5. 	 Emva kokuvota, ugoqa iphepha lakho 
lokuvota bese ulifaka ebhokisini lamavoti. 

Khumbula: 
Ivoti 	lakho liyimfihlo. Akekho ongakuphoqa 
ukuthi uvotele iqembu ongalithandi. 
Iga.-na Iomvoti aliveli ndawo ephepheni lokuvota 
futhi akekho ongathola ukuthi uvotele bani. 
Akudingeki ukuthi utshele omunye umuntu 
ukuthi uvotele bani. 

UMSEBENZI 4
 

UKUVOTA
 

Unikwa iphepha lokuvota Wenza uphawu eGithe 

!!l
 

PAN AFRICANIST 
CONGRESS 

\UN XIMOKO PROGRESSIVE 

PARTY 
XPP 

Faka iphepha lokuvota ebhokisini 

AFRICAN NATIONAL 
CONGRESS 

CONSERVATIVEPARTY 

ANC 

PCP 

DEMOCRATIC PARTY DP 

Umsebenzi: 

Nika abafundi amaphepha okuvotela. 
Bacele ukuthi benze uphawu eduze
kweqembu abalivotelayo. Bangabonwa 
muntu ngesikhathi benza Iokhu. Faka 
wonke amaphepha ebhokisini 
uwahlanganise. Cela abafundi ukuthi 
babheke lamaphepha bese besho ukuthi 
ubani ovotele liphi iqembu. Lokhu 
kuzobanikeza isiqiniseko sokuthi akekho 
oyobona ukuthi bavotele ban> Uma
kukhona amavoti onakele, bakhombise,
uchaze ukuthi amoshwe yini. 

DIKWANKWETLA PARTY 
OF SOUTH AFRICA 

INKATHA FREEDOM 

PARTY 

NATIONAL PARTY 

DP"A 

DPSA 

Umsebnzi:IFP 

Np NP 

AMAPHEPHA AMABILI OKUVOTA
 

Wonke umuntu kuyomele avote emaphepheni 
amabili ahlukene. 

Khumbula sivotela uhulumeni kazwelonke i-
South Africa sivotela futhi uhulumeni 
wezifunda. 

Iphepha lokuqala oyonikwa Iona liyobhalwa 
ukuthi elikazwelonke "National". Leliphepha 
liyoba nemephu ye-South Africa lihhalwe 
namagama alawomaqembu angenele ukhetho 
lukazwelonke. 

Uyonikwa iphepha lesibili elibhalwe ukuthi 
elesifunda "Regional". Leliphepha liyobe 
lihlukile nangombala kwelokuqala. Isifunda 
oyobe uvota kuso siyogqanyiswa emephini 
yase South Africa. Leliphepha lesibili liyoba 
namagama alawomaqembu angenele 
ukhetho kulesosifunda. 

isishicilelo 
seal 

iqembu 
eliphildsayo 
opposition 

ingqapheli 
watchdog 

KWENZEKANI EMVA KOKHETHO? 

Ngaphambi kokubala arnavoti, umongameli 
wokhetho kufanele akhorbise bonke abakhona 
ukuthi amabhokisi ashicilelwe. Umongameli 
wokhetho uyena kuphela ongavula lamabhokisi 
amavoti abalwa phambi kwabaqaphi. 

lbhokisi larnavoti liyavulwa bese am;-voti
 
ebalwa. Izithunywa zamaqembu kanye
 
nabaqaphi babakhona ngesikhathi kuvulwa 
noma kubalwa amavoti. Kuyaphindwa ukubala 
ukuze kwenziwe isiqiniseko sokuthi kubalwe 
kahle. 

Uma ukubala sekuphelile, umongameli 
wokhetho umemezela imiphumela. Imiphumela
imenyezelwa emsakazweni, ku TV kanye 
nasemaphephandabeni 

KWENZEKANI KULAWOMAQEMBU 
ANGALUWINANGA UKHETHO? 

Lawomaqembu angaluwinanga ukhetho aziwa 
ngokuthi amaqernbu aphikisayo. Ukuba khona 
nokuvumeleka kwamaqembu aphikisayo 
yikhona okwenza intando yeningi iphumelele. 
Amaqembu aphikisayo asebenza njenga
baqaphi. Lamaqembu enza isiqiniseko sokuthi 
uhulumeni uyawuhlonipha umthethosisekelo. 
Lamaqembu abuye abhekele ukuthi uhulumeni 
angasebenzisi amandla ngokungemthetho. 
Lokhu kusho ukuthi ephalamende kuxoxisana 
iqembu eliwine ukhetho nalawo angaluwinanga. 

UMSEBENZI 5 

UKUBALA AMAVOTI 

Kuhanjiswa amabhokisi amavoti 	 Kususwa isishicilelo 

Kubalwa amavoti 	 Kumenyezelwa imiphumela 

Umsebenzi: 
Chazela abafundi indlela okususwa ngayo isishicilelo 
nokubalwa ngayo amavoti. Khomba labantu 
abalandelayo ezithombeni. 

1. 	 Umqaphi ongzibandakanyi 

nanhlangano. 
2. 	 Umongameli wokhetho. 
3. 	 Umsakazi. 

UVOTELANI NA? 

Umsebenzi 1: Yini ukumelwa ngobungako? 

Umsebenzi 2: Yini iqembu eliphikisayo? 

Umsebenzi 3: Yini umthethosisekelo? (1) 

Umsebenzi 4: Yini umthethosisekelo? (2) 

Umsebenzi 5: Yini umthethosisekelo? (3) 

Umsebenzi 6: Yini umbhalo wamalungelo oluntu? 

YINI UKUMELWA NGOBUNGAKO? 

Ngaphambi kokhetho yileyo naleyonhlangano 
yezepolitiki iyonika uhla Iwamalunga ayo amela 
ukhetho Iwasephalamende. Kodwa uma uvota 
uvotela iqembu lezepolitiki. lqembu lezepolitiki 
elithola amavoti amaningi ilona elithola izihlalo 
eziningi ephalamende. Inamba yamavoti 

izihialo iqembu eliwatholile ilona elikhomba ukuthi 
ephalamende lingathola izihlalo ezingaki ephalamende. 
parliamentary seats 

Asilinganise: Uma kunezihlalo ezingu 100 
ephalamende iqembu elithola amaphesenti angu 
62 amavoti liyonikwa izihlalo ezingu 62 

iphesenti ephalamende. Elithola amaphesenti angu 24 
percentage amavoti liyobanezihlalo ezingu 24. 

ilunga Lendlela yokumelwa ephalamende ngobungako 
candidate yenza isiqiniseko sokuthi kubekhona amaqembu 

aphikisayo ephalamende. lqembu elizomelwa 
ephalamende kumele lithole okungenani 
amaphesenti angu 5 amavoti. 

Kubalulekile ukuthi ufunde amaphepha, ulalele 
umsakazo ubuke ne TV uma kusondela ukhetho 
ukuze wazi ukuthi luyoqhutshwa kanjani 
ukhetho lukazwelonke nolwezifundazwe. 

28
 



UMSEBENZI 1
 

YINI UKUMELWA NGOBUNGAKHO? 

Umsebenzi: 
Lomsebenzi uzosiza abafundi ukuqonda ukuthi 
amaphesenti asebenza kanjani nokuthi 
asetshenziswa kanjani uma kusetshenziswa uhlelo 
lokumelwa ngobungakho ukwakha iphalamende.
Cela abafundi ukuthi babhale umcibisholo negama
leqembu eduze kwenani lezihialo elinganikwa Iona. 
Bheka imiphumela yokhetho ngezansi. _.
 

Amaphesenti yindlela yokubala ngokwekhulu. 
Uphawu % lumele ukuthi phesenti. Uma sibhala -

ukuthi 42% sithi kungu 42 kokuyikhulu. 

t-

CD 

IMIPHUMELA 
YOKHETHO
 

Iqembu A 21% 
Iqembu B 58% 
Iqembu C 6% 
Iqembu D 14% 

Uma izihlalo zingu 100, 
iqembu ngalinye 
lizothola izihlalo 

ezingaki? 

Isibonelo 

Iqembu A 

-

Uma izihlalo zingu 200, 
iqembu ngalinye lizothola -
izihlalo ezingaki? 

00 

_-4
 

0 00 
m o 

0 
00
 

Isibonelo 
0 

IqembuA -
00 

00 
v 0 

10 
> 

= 29 

LAKHEKA KANJANI IQEMBLI ELIPHIKISAYO? 

Ngaphansi kohlelo lokumelwa ngobungako 
kuba khona amaqembu ambalwa ephalamende. 
Yilelo naleloqembu elinamavoti okungenani 
angu 5%, liyazithola izihlalo ephalamende. 

Uma sekumenyezelwa imiphumela yokhetho, 
yilelo naleloqembu linikezwa amaphesenti 
ngenani lamavoti eliwatholile. Iqembu 
elinephesenti elikhulu futhi elinamavoti 
amaningi elingu namba 1 lithola izihlalo eziningi 
ephalamende. Leliqembu liba nguhulumeni 
omusha. 

Iqembu elilandelayo ngenani lamavoti liba 
iqembu eliphikisayo. Wonke amaqembu athole 
ngaphezulu kuka 5 phesenti athola izihlalo 
ephalamende bese eba amaqembu aphikisayo. 

lqembu eliphikisayo libalulekile kakhulu. 
Kufanele liqaphe ukuthi uhulumeni 
uyawuhlonipha umthetho kanye 
nomthethosisekelo nokuthi izimali azidliwa. 
Noma iqembu olivotele lingabanga uhulumeni 
omusha, libalulekile njengeqembu eliphikisayo. 

UMSEBENZI 2:
 

YINI IQEMBU ELIPHIKISAYO? 

Umsebenzi: 
Chazela abafundi ukuthi iqembu eliphikisayo lenzani.
 
Sebenzisa imiphumela yokhetho ebhalwe ngezansi.

Cela abafundi ukuthi benze uhla Iwawo wonke
 
amaqembu aphikisayo ngokwalemiphumela. Bacele 
ukuthi 	bazungelezele iqembu okuyilona elikhulu 
kulawo aphikisayo. Kubalulekile ukwazi ukuthi 
emaqembini aphikisayo likhona elinganquma
ukushendeza nalelo elinguhulumeni elibusayo. 

IMIPHUMELA YOKHETHO 

Iqembu A 21%
 
Iqembu B 58%
 
Iqembu C 6%
 
Iqembu D 14%
 

1. 	 Imaphi amaqembu angaba
 
aphikisayo?
 

-o 

0 

0 

-o 

:0 
2. 	 Zungelezela okuyilona qembu elikhulu 

kwaphikisayo. 


3. 	 Uma kunezihlalo eziwu 100 
ephalamende, amaqembu aphikisayo "
 
angaba nezihlalo ezingaki cm 
ngokwalemiphumela? 0 

YINI UMTHETHOSISEKELO? 

umthethosi- Umthethosisekelo umbhalo obhalwe yisigungu 
sekelo esikhethwe abantu. Umthethosisekelo 
constitution uqukethe imithetho nemigomo okuphethwe 

ngayo izwe. Umthethosisekelo uba 
nemininingwana eminingi. Nansi eminye yawo: 

1. 	Uchaza ukuthi uhulumeni wakheka kanjani. 
Uchaza izingxenye ezihlukene 
zikahulumeni nokusebenza kwazo. 

Izingxenye zikahulumeni: 

Isigungu Isigungu sephalamende 
sephalamende Isigungu sephalamende sithatha izinqumo, 
cabinet sihiele sibuye sakhe inqubo - mgomo. 
uMongameli Kulesigungu kuba khona uMongameli 
President kanye noNgqongqoshe beminyango 

ehlukene. Lesisigungu sihlahla indlela 
ngenqubo kahulumeni kodwa 
asinakuthatha izinqumo ngokwaso. 

Isishayamthetho 	 lsishayamthetho/lphalamende 
Parliament 	 Isishayamthetho sibumba 

imithetho yezwe. Isishayamthetho 
sakhiwe amalunga akhethwe abantu. 
Kwisishayamthetho sithola nalabo ababizwa 
ngokuthi isigungu sephalamende. 

Ezokuphathwa * Ezokuphathwa kwezwe 
kwezwe Ezokuphathwa kwezwe zibhekela ukuthi 
Civil Service izinqumo nemithetho yezwe iyalandelwa. 

Lapha kukhona bonke labo abasebenzela 
uhulumeni. 

Ezokugcinwa * Ezokugcinwa komthetho 
komthetho Ezokugcinwa komthetho zibhekela 
Judiciary ukuthi imithetho yezwe iyagcinwa. Lapha 

kukhona bonke labo abasebenza 
ezinkantolo, njengamajaji nezimantshi. 

UMSEBENZI 3
 

YINI UMTHETHOSISEKELO? 

Uchaza isimo sikahulumeni. 

Umsebenzi:
 
Xoxa nabafundi ngesimo sasembonini/efektri.

Qhathanisa izikhundla zasembonini nezikahulumeni.
 
Cela abafundi ukuthi bagcwalise amabhokisi
 
angenalutho ngalamagama alandelayo.
 

Abaqondisi 	 Ikomidi
 
exazulula
 
izinkinga
 

Omeneja 

Abasebenzi 

CHAZA UKUTHI 	YINI UMSEBENZI WALABA: 

Iphalamende 

Isigungu sePhalamende 

Ezokuphathwa kwezwe 

Ezokugcinwa komthetho. 

YINI UMTHETHOSISEKELO? 

2. Umthethosisekelo uchaza ubudlelwane 
phakathi kwezingxenye zikahulumeni. 

Uma kungumthethosisekelo wentando 

yeningi, kubalulekile ukuthi isigungu 
sephalamende sibophezeleke 
kwisishayamthetho. 

ukuzimela 
independent 

Ezokugcinwa komthetho kufanele 

zizimele. Lokhu kwenza kube lula ukulwa 
nemithetho engagculisi. Abokugcinwa 
komthetho bayakwazi futhi ukuphikisana 
nemithetho engafanele uhulumeni angase 
ayishaye. 

Umthethosisekelo kufanele ukubeke 

ngokusobala ukuthi iyiphi ingxenye 
kahulumeni enezwi elingujuqu 
kokuphathelene nomthetho kanye 
nomthethosisekelo. 

3. Umthosisekelo ubuye uchaze ngokuqoqwa 
nokusetshenziswa kwezimali: 

intela 
taxes 

Lokhu kusho ukuthi umthethosisekelo 
kufanele unike uhulumeni amandla 
okuqoqa intela nokusebenzisa lemali 
ekuphatheni izwe. Lokhu kubalulekile 
ngoba uhulumeni ngeke akwazi ukunika 
imfundo, izimpesheni, nezinye izidingo, 
ngaphandle kwalemali. Noma kunwalo, 
umthethosisekelo awubaluli inqubo 
yezomnotho. Kubalulekile ukuthi inqubo 
yezomnotho ishintshashintshe ukuze 
igcine izidingo zabantu. 

UMSEBENZI 4 

YINI UMTHETHOSISEKELO? 

Ukhombisa ubudlelwano phakathi kwezingxenye ezihlulene 
zikahulumeni. 

Umsebenzi: 
Cela abafundi ukuthi basebenzise umbhalo 
osekhasini elingaphambi kwaleli ukuxoxa 
ngobudlelwano phakathi kwezingxenye ezahlukene 
zikahulumeni. Ubani okufanele anqume ukuthi 
izimali zizosetshenziswa kanjani? Ngabe 
uMongameli wezwe kufanele abe nezwi elingujuqu? 
Cela abafundi ukuba babhale umbhalo okhombisa 
isimo sikahulurneni. Bacele baxoxisane ngemibhalo 
yabo baze bavumelane ukuthi imuphi ongcono. 
Bachazele ukuthi Iokhu abakwenzayo kuyafana 
nomsebenzi wesigungu esibhala umthethosisekelo 
omusha. 

Nazi izibonelo: 

noma, 

YINI UMTHETHOSISEKELO? 

4. Umthethosisekelo uphinde uchaze ukuthi 
wona ungashintshwa kanjani. 

Kubalulekile ukwenza kubelukhuni 
ukushintsha izingxenye ezithize 
zomthethosisekelo. Ushintsho lungenzeka 
emva kokubonisana. Zimbili izindlela 
zokwenza Iokhu: 

Ngokutni umthethosisekelo uigashintshwa 
kuphela uma izingxenye ezimbili 
kwezintathu (66%) ephalamende zivuma. 

inhIolo-vo 
referendum 

Ngokuthi kufanele kwenziwe inhiolo-vo 
ngaphambi kokuthi ushintshwe 
umthethosisekelo. 

5. Umthethosisekelo kufanele uchaze ukuthi 
izwe lizobuswa kanjani, uhlanganisa 
izifunda noma unika ukuzimela 
kwezifunda. 

inikeza ukuzimela 
kwezifunda 
federal 

* Umthethosisekelo onika ukuzimela 
kwezifunda unika izifunda amandla 
amaningana okuziphathela okuqondene 
nazo. 

ihianganisa 
izifunda 
unitary 

* Umthethosisekelo ohlanganisa izifunda 
unika uhulumeni kazwelonke amandla 
amaningi okuphatha kuzo zonke 
izifunda. 

UMSEBENZI 5
 

YINI UMTHETHOSISEKELO?
 

Ungashintshwa kuphela uma izingxenye ezimbili kwezintathu 
ephalamende zivuma. 

Zungelezela abafana ababili kwabathathu Zungelezela izimbali ezinekulezi esiyisithupha 

Umsebenzi: 
Phatha amaohokisi amentshinsi amaningi ekilasini. 
Cela abafundi basebenze ngababili. Nika iqembu
ngalinye ingqumbi kamentshisi. Bacele bathathe 
izinti ezintathu bese betomula ezimbili kulezo 
ezintathu. Bacele futhi bathathe izinti 
eziyisithupha bese betomula ezine kulezo 
eziyisithupha. 

Bachazele-ke ukuthi ukuze umthethosisekelo 
ushintshwe, abantu ababili kwabathathu 
ephalamende kumele bavume. 

Zungeleze.ia amavoti amabili kwamathathu 

Angu 66 kwangu 100 Angu 140 kwangu 200 

Angu 101 kwangu 150 Angu 14kwangu 51 

Angu 50 kwangu 90 Angu 85 kwangu 120 

Angu 15 kwangu 30 Angu 125 kwangu 200 

YINI UMBHALO WAMALUNGELO OLUNTU? 

Umthethosisekelo uba nengxenye ebizwa 
ngokuthi: 

UMBHALO WAMALUNGELO OLUNTU 
Lena ingxenye yomthethosisekelo echazela 
abantu amalungelo abo nokuthi uhulumeni 
kumele aphathe ngayiphi inqubo. 

I-Freedom Charter kanye ne - Women's Charter 
kuchaza into efanayo nombhalo wamalungelo 
oluntu. Njengombhalo wamalungelo oluntu, 
kokubili kubeka uhla oluyisizinda samalungelo 
oluntu: 

- ilungelo lokufunda 

- ilungelo lokuthola indlu 

- ukukhuluma ngokukhululeka 

- ukulingana, namanye 

Uma isishayamthetho sishaya umthetho 
ongahambisani nomthethosisekelo noma 
nombhalo wamalungelo oluntu, uyahoxiswa. 
Lokhu kusho ukuthi umbhalo wamalungelo 
oluntu unamandla kunohulumeni okhethiwe. 
Ukubonisa nje: Ngeminyaka yawo 1960 
abantu abamnyama base Melika balwa 
nemithetho yobandlululo ngoba 
yayingahambisani nombhalo wamalungelo 
oluntu. Ngempela, lemithetho yashintshwa. 

Umbhalo wamalungelo oluntu awuchazi kabanzi 
imithetho, ibeka nje inqubo-mgomo nezinkolelo 
abantu abakholelwa kuzo. 

Umbhalo wamalungelo oluntu uqukethe 
amalungelo anhlobonhlobo: 

YINI UMBHALO WAMALUNGELO OLUNTU? 

* 	 Amalungelo ezombangazwe
 
(Political Rights)
 

* 	 Amalungelo onawo njengesakhamuzi 

(Civil Rights) 

* 	 Amalungelo onawo emphakathini
 

(Social Rights)
 

* 	 Amalungelo i esifazane (Women's Rights) 

* 	 Amalungelo ezomnotho (Economic Rights) 

* 	 Amalungelo ezemvelo. 

(Environmental Rights) 

Ngokujwayelekile, umbhalo wamalungelo 
oluntu uvikela amalungelo ezombangazwe 
nalawo onawo njengesakhamnuzi. Lamalungelo 
aziwa njengamalungelo esizukulwane 
sokuqala ngoba athathwa njengabaluleke 
kakhulu. Lokhu kwenziwa ukuthi amanye 
amazwe akakwazi ukunikeza wonke 
lamalungelo abhaliwe; njengelungelo 
lezomnotho alinikwa kuwo wonke amazwe. 

UMSEBENZI 6
 

YINI UMBHALO WAMALUNGELO OLUNTU? 
Ileyongxenye yomthethosisekelo ekhuluma ngamalungelo abantu. 

Bonke abantu badinga uxolo Abantu mabangavalelwa-nje 
nokuthula ngaphandle kokuqulwa kwecala. 

Kar 

fhem -7 - Atric 

Bonke abantu bayalingana phambiBonke abantu badinga izindlu komthetho 

Umsebenzi: 
Cela abafundi ukuthi babhale uhla Iwawo wonke amalungelo
abacabanga ukuthi kumele abekhona embhalweni wamalungelo 
oluntu wase South Africa. Bacele ukuthi bawalandelanise 
ngokubaluleka kwawo. Basize bawahlukanise ngokufanele, 
njengokuthi: awezombangazwe, awezomnotho, njalonjalo.
Imaphi amalungelo abacabanga ukuthi uhulumeni omusha 
uzowanika abantu norna kanjani. 

BHALA UHLA LWAMALUNGELO OLUNTU: 

1. 5. 

2. 6. 

3. 7. 

4. 8. 

NOTES:
 



Funda Ngezokhetho lencwadi ibhalelwe abafundi abadala kanye nabafnndisi babo. 
Sethemba ukutLi Iencwadi iyosiza izakhamuzi zase-South Africa ukwazi nokdqonda 
ukuthi ukhetho luzo hLntshwa kanjani nokuthi tumeni uzosebenza kanjani. 
Kubalulekile ukuba nalollkvizi ikakhnln nCoba siyaqala ktlelizwe ukiiba nokhetho 
olubandakanya zonke izinlaianga. Kulencwadi klichazwe kahanzi 

Intando yeningi - [,er incracy 
Ivoti eliyinifihlo - Secret Biallot 
Ukhetho nokuthi Ilyoqhutshwa kanjani - Elections & How they will be conducted 
Iqermbu Eliphikisayo - Opposition Party 
Umthethosisekelo - Constitution 
Umbhalo Wamalnnglo olnntn - Bill of Rights 
Ukumelwa ngobLnMgakho - Proportional Representation 

